
Sankalpa Mahima Importance of a Purpose

ಸಂಕಲ್ಪಮಹಿಮಾ

ಧರಾ ಜಗತ್ಯಾಂ ನಹಿ ಕಿಂಚಿದಸ್ತಿ
ವಿನಾ ಸುಸಂಕಲ್ಪಮುಪೈತಿ ಸಿದ್ಧಿಂ .

ಜಗದ್ವಿಧಾನೇ ವಿಧಿನಾನುಭೂತಂ
ಭಕ್ತಾರ್ತಿ-ಹಾನೌ ಹರಿಣಾನುಭೂತಂ .. 1..

ಸತೀ-ಪರಿತ್ಯಾಗ-ವಿಧೌ ಮಹೇಶಃ
ಸಂಕಲ್ಪಮೇವಾಶ್ರಯದತ್ರ ಚಿತ್ರಂ .

ಸತೀ ಪುನರ್ಜನ್ಮನಿ ತಂ ಪ್ರಯಾತುಂ
ಸಂಕಲ್ಪಮಾಧಾಯ ತನುಂ ದದಾಹ .. 2..

ಧರಾಪಿ ಸಂಕಲ್ಪ-ಪಣೇನ ಬದ್ಧಾ
ಜಲೋಪವಿಷ್ಟಾದಚಲಾ ಬಭೂವ .

ಸಂಕಲ್ಪ-ಸನ್ನದ್ಧ-ಮಹೋರ್ಮಿಮಾಲಾಂ
ರತ್ನಾಕರೋ ಮುಂಚತಿ ನೈವ ವೇಲಾಂ .. 3..

ಶೇಷೋಽಪಿ ಸಂಕಲ್ಪ-ಪಣೇನ ಬದ್ಧಃ
ಫಟಾ ಸಹಸ್ರಂ ನ ಧುನೋತಿ ಧೀರಃ .
ಕದಾ ನು ಸಂಕಲ್ಪ-ಸಮಾಧಿಂ-ನಿಷ್ಠಾ-
ಶ್ಚಲಂತಿ ವೈ ದಿಕ್ಕರಿಣಃ ಕ್ಷಣಾಯ .. 4..

ಸಂಕಲ್ಪತೋ ಭಾನುರುದೇತಿ ನಿತ್ಯಂ
ಸಂಕಲ್ಪತೋ ವಾಯುರಪಿ ಪ್ರವಾತಿ .

ಸಂಕಲ್ಪ-ಬದ್ಧಾ ಭಗಣಾಃ ಪಿನದ್ಧಾಃ
ಪತತ್ಯಧೋ ನೈವ ಕದಾಂತರಿಕ್ಷಂ .. 5..

ಸಂಕಲ್ಪ-ಹೀನಾ ವಿಫಲಾ ಹಿ ಮಂತ್ರಾಃ
ಸಂಕಲ್ಪ-ಹೀನಾ ವಿಫಲಾ ಚ ಸಿದ್ಧಿಃ .
ಸಂಕಲ್ಪ-ಹೀನಂ ವಿಫಲಂ ಹಿ ದಾನಂ
ಸಂಕಲ್ಪ-ಹೀನಂ ಸುಕೃತಂ ವಿನಷ್ಟಂ .. 6..

ಸೀತಾಂ ವನೇಽನ್ವೇಷಯಿತುಂ ಸ ರಾಮಃ
ಜಟಾಯುಷಂ ವೈ ಗಮನಂ ಚಕಾರ .

ಸಂಕಲ್ಪಮಹಿಮಾ

ಸೀತಾಪತೇರ್ದರ್ಶನಮಾಶು ಕರ್ತುಂ
ನಿಜಾನಸೂನ ಮುಂಚತಿ ನಾಪಿ ದೀನಃ .. 7..
ನಿಧಾಯ ಸ್ವಾಂಕೇ ಕಿಲ ರಾಮಚಂದ್ರಃ
ಶೋಕಾಕುಲೋ ವೈ ರುದನಂ ಚಕಾರ .

ರಾಮಸ್ಯ ಕ್ರೋಡೇ ಸ್ವತನುಂ ಜಟಾಯುಃ
ವಿಹಾಯ ಲೇಭೇ ಪರಮಾಂ ಹಿ ಮುಕ್ತಿಂ .. 8..

ಇತಿ ಸಂಕಲ್ಪಮಹಿಮಾ ಸಮಾಪ್ತಾ .

